
Tillögur að breytingum á gjaldskrá Leikskólans Ásgarðs – opið samráð

Markmið tillagnanna er að minnka heildartíma sem nemendur verja í leikskóla til að mæta 
styttingu vinnuviku og lækka kostnað foreldra við leikskólagöngu.

Lagt er til að foreldrar hafi möguleika um þrennt:
A. Börn séu ekki með vistun eftir klukkan 14 á föstudögum og foreldrar skrái börn sín 

þessu til viðbótar á 10 skráningardaga (frídaga) á ári.
B. Foreldrar skrái börn sín á 20 skráningardaga (frídaga) á ári.
C. Foreldrar hafi börn sín í vistun alla daga ársins og greiði fullt gjald eins og nú er.

Foreldrar yrðu að vera búin að skrá börnin sín með fyrirvara á skráningardagana sem 
yrðu: 

 Skráningu fram að áramótum verði skilað í upphafi skólaárs að hausti (t.d. til 20. 
ágúst). 

 Skráningu frá áramótum fram að sumarlokun verði skilað í lok árs (t.d. 20. nóv).

Umræddir dagar yrðu:
 Dagar í dymbilviku.
 Vikurnar fyrir og eftir sumarlokun.
 Tímabil jólafrís í grunnskóla. 
 Vetrarfrí í grunnskóla.

Ef leið A eða B er valin fengju foreldrar einn frían mánuð á ári, sem lagt er til að yrði 
desembermánuður. Afsláttur vegna barna sem nýta ekki fulla leikskólavist, yrði hlutfallaður 
sem og vegna barna sem hefja skólavist á miðju ári. Miðað við tekjuáætlun 2026 eru tekjur 
desembermánaðar áætlaðar kr. 2.218 þúsund. Ef gert er ráð fyrir að 60% foreldra nýti 
skráningardagana yrði afslátturinn kr. 1.331 þúsund en 1.774 þúsund ef nýtingin er 80%. 

Til að mæta auknum kostnaði eru lagðar til einhverjar eftirfarandi leiða: 
 Afsláttur vegna 5 ára barna felldur út að sumaropnun 2026 lokinni. 

o Afsláttur vegna barna fædd árið 2020 er áætlaður 968 þúsund fram að 
sumaropnun. 

o Afsláttur vegna barna fædd árið 2021 er áætlaður 524 þúsund
 Akstursstyrkir vegna leikskólabarna felldir niður eftir sumarlokun 2026.

o Styrkurinn gæti orðið 1.290 þúsund, haustið 2026. 
 Lagt er til að foreldrar geti aukið vistun sína upp í 8,5 klst vistun pr. dag en hvert korter 

fyrir og eftir skóladag kosti aukalega kr. 5.000 á mánuði. 
o Foreldrar þurfi að skrá sérstaklega vistun frá 07:45-08:00 og/eða 16:00-16:15. 

Þetta verði til að auka fyrirsjáanleika í skipulagi skólastarfs.
o Foreldrar sem koma með börn sín 15 mínútum fyrir vistunartíma, eða sækja þau 

of seint eftir skráðan vistunartíma, oftar en tvisvar sinnum í mánuði þurfa að 
greiða sérstakt álagsgjald. Álagsgjaldið verður kr. 1.500 fyrir hvert skipti 
umfram tvö. Fyrirvari er settur á framangreint vegna utanumhalds. 

Ofangreindar hugmyndir eru taldar tilraunarinnar virði til að bæta gæðastundir fjölskyldunnar 
í kjölfar styttingar vinnuviku á vinnumarkaði en stytting vinnuviku hefur almennt ekki leitt til 
styttri dvalartíma barna á leikskólum. Auk þess sem að breytingarnar eru til þess fallnar að 
bæta starfsaðstæður í leikskólanum. Kostnaði sem af þessu hlýst mætti mæta með því að draga 
úr öðrum kostnaði sem tengist málaflokknum, svo sem afsláttum og fríðindum sem að framan 
hafa verið rakin. Jafnframt er horft til þess að auka ekki kostnað þeirra sem kunna að vera í 
viðkvæmum hópum og geti ekki nýtt t.d. skráningardaga, svo sem foreldra sem ekki hafa 
bakland á svæðinu. Líkt og hefur áður verið bent á er sumarlokunin 4 vikur á ári, en starfsmenn 
eiga rétt á 6 vikna sumarleyfi. Með skráningardögum hefur leikskólastjóri mun betri tækifæri 
til að stýra þessum 2 orlofsvikum sem eftir standa að sumarlokun lýkur. Að síðustu má 
hugsanlega gera ráð fyrir að hægt verði að lækka starfshlutfall vegna afleysingar í leikskóla þar 
sem vetrarleyfum starfsmanna yrði beint inn á frídaga á skráningardögum.

Byggðarráð óskar eftir athugasemdum og ábendingum vegna tillagnanna og jafnframt er 
íbúum velkomið að koma með aðrar tillögur sem leiða að sama markmiði. 

Tillögur skulu berast hér í síðasta lagi 19. desember 2025.

